
Kisa k ap pase nan Lekòl Leta Vil Nouyòk 
   

    
   

   

schools.nyc.gov/MessagesForFamilies 
 

Janvye 2026  
Mizajou pou fanmi sa a bay enfòmasyon enpòtan sou admisyon nan kindergarten, pre-k, ak 3-K nan Lekòl Leta 
Vil Nouyòk (New York City Public Schools, NYCPS) pou otòn 2026; NYC Teenspace; pwochen jounen aksyon 

pou pwoteje klima pou ane lekòl 2025-26 la; ak Semèn Respè pou Tout Moun. 
 

Kontni 
• Dat enpòtan admisyon  
• NYC Teenspace 
• Jounen aksyon pou pwoteje klima 

• Semèn Respè pou tout moun (Respect 
for All) 

• Son klòch maten 

 

Dat admisyon enpòtanpou otòn 2026 
Kòmansman 2026 lan gen ladan dat admisyon enpòtan pou elèv ki pi jèn nou yo enskri nan lekòl pou otòn 2026. 
Vin patisipe nan youn nan aktivite vityèl sou admisyon pou lekòl primè nou yo ki nan lis nan 
schools.nyc.gov/ESevents, kote n ap gide w nan pwosesis admisyon pou 3-K, pre-k, ak kindergarten.  

Delè aplikasyon Kindergarten 

Si pitit ou a te fèt an 2021, li ka ale nan kindergarten nan mwa septanm 2026. Voye aplikasyon w lan ale pou pi ta 
vandredi 23 janvye 2026—ou ka ajoute pwogram kindergarten an de lang (Dual Language, DL) ak pwogram pou 
timoun ki gen don ak talan (Gifted and Talented, GT) dirèkteman nan aplikasyon pitit ou a nan MySchools.nyc. 

Aplikasyon 3-K ak Pre-K yo ouvri  

Prepare pou pi piti yo pou kòmanse pakou akademik yo—aplikasyon 3-K ak Pre-K NYCPS yo ap ouvri mèkredi 14 
janvye 2026.  

• Si pitit ou a te fèt an 2023, li ka ale nan 3-K nan mwa septanm 2026.  
• Si pitit ou a te fèt an 2022, li ka ale nan pre-K nan mwa septanm 2026. 

Pou jwenn plis enfòmasyon sou edikasyon 3-K ak pre-k nan Vil Nouyòk, kòman pou jwenn yon pwogram toupre w, 
epi kòman pou aplike, ale sou sit entènèt nou an nan schools.nyc.gov/3K ak schools.nyc.gov/PreK.  

NYC Teenspace 
Èske w te konnen gen sèvis sante mantal gratis ki disponib pou adolesan nan Vil Nouyòk (NYC teenagers)? NYC 
Teenspace se pou Nouyòkè ki gen laj 13-17 lane ki gen pwoblèm sante mantal oswa ki vle pale avèk yon moun 
konsèman enkyetid yo. Rantre ankontak avèk yon terapis ki gen lisans pou sipò kontini, jwenn aksè nan egzèsis 
sante mantal sou entènèt pou w fè nan tan k ap bon pou ou, ak plis ankò. Enskri nan nyc.gov/Teenspace pou 
jwenn aksè nan sèvis gratis sa yo nan kèlkeswa lekòl ou ye, nivo revni ou, oswa sitiyasyon asirans ou. Plizyè santèn 
lekòl asosye tou avèk òganizasyon kominotè ak sant sante nan lekòl ki bay elèv sipò sante mantal. Pale avèk 
kowòdonatè paran ou a pou jwenn plis enfòmasyon sou patenarya nan lekòl ou a ansanm avèk sipò ki disponib 
nan men estaf lekòl la tankou konseye ak travayè sosyal. 

 

Jounen aksyon pou pwoteje klima 
Dezyèm jounen aksyon NYCPS pou pwoteje klima pou ane lekòl 2025–2026 la ap fèt mèkredi 4 fevriye! Nan chak 
jounen aksyon pou pwoteje klima, kominote lekòl leta Vil Nouyòk yo angaje yo nan aktivite ki mete aksan sou 
edikasyon sou klima ak pratik dirabilite ki konekte avèk tèm jounen an. Tèm pou mwa fevriye a, “Enèji,” ankouraje 
lekòl yo pou yo planifye aktivite pandan tout mwa a ki anseye elèv ak fanmi yo konsève enèji ak sous enèji 
renouvlab.  Ale sou schools.nyc.gov/ClimateAction pou jwenn plis enfòmasyon. 
 

Semèn Respè pou tout moun (Respect for All) 
Ane sa a, Semèn Respè pou tout moun (Respect for All) ap fèt 9–13 fevriye 2026! Pandan tout semèn nan, lekòl 
atravè vil la pral mete aksan sou epi devlope pwogram ki deja egziste pou ede elèv, estaf ak kominote yo gen yon pi 
bon apresyasyon youn pou lòt, kèlkeswa kwayans oswa orijin yo.  Anplis, elèv pral patisipe nan leson ak aktivite k 
ap ede konbat bullying, entimidasyon, ak arasman ki baze sou prejije nan ‘Jounen Nasyonal Pèsonn pa Manje 
Poukont yo’ vandredi 13 fevriye.  
 
Pou aprann plis sou Semèn Respè pou tout moun ak jwenn plis enfòmasyon sou inisyativ ak resous NYCPS pou 
konbat bullying ak arasman, tanpri ale sou schools.nyc.gov/RespectForAll.  
 

Son klòch maten 
Èske w te konnen ou ka jwenn tout nouvèl ak resous ki pi resan Vil Nouyòk ki itil pou fanmi sou entènèt nan bilten 
The Morning Bell? Make nou kòm favori nan paj ou a nan schools.nyc.gov/MorningBell epi pataje plan lekòl ou a 
pou Jounen Aksyon pou pwoteje klima (#ClimateActionDay) ak plan semèn pou RFA (#RespectforAllWeek or 
#RFAWeek) sou rezo sosyal (@nycschools) pou nou mete l an valè! 

